
JAVNI POZIV

[bookmark: _Hlk217652489]ZA ODABIR KORISNIKA/CA POMOĆI ZA PODRŠKU POSLOVNIM SUBJEKTIMA POGOĐENIM POPLAVAMA 2024. GODINE NA PODRUČJU OPĆINA/GRADOVA: JABLANICA, KONJIC I MOSTAR
	
1. PREDMET JAVNOG POZIVA
[bookmark: _Hlk217652286]Predmet javnog poziva je odabir korisnika/ca pomoći za podršku poslovnim subjektima pogođenim poplavama u oktobru 2024. godine u okviru EU Projekta podrške oporavku od poplava u Bosni i Hercegovini, koji finansira Evropska unija, a provode ga Razvojni program Ujedinjenih nacija (UNDP) u Bosni i Hercegovini (BiH) u partnerstvu sa Međunarodnom organizacijom za migracije (IOM). Pravo prijave na javni poziv imaju poslovni subjekti koji zapošljavaju od 1 do 250 radnika, ostvaruju ukupni godišnji prihod do 97.790.000,00 KM i/ili imaju vrijednost poslovne imovine do 84.099.400,00 KM.

2. OPĆE INFORMACIJE
Projekat podrazumijeva hitne intervencije na polju sanacije šteta uzrokovanih elementarnim nepogodama koje su pogodile južnu i centralnu Bosnu i Hercegovinu 2024. godine. Usmjeren je na trajno stambeno zbrinjavanje i ekonomsko osnaživanje domaćinstava koja su pretrpjela štetu usljed poplava i klizišta, sanaciju javnih ustanova i osnovne komunalne infrastrukture, kao i podršku poslovnim subjektima u ponovnom uspostavljanju poslovanja. 

Projekat, zajedno sa partnerskim jedinicama lokalne samouprave i odabranim odgovornim partnerom LINK Poduzetnički Centar Mostar, poziva sve zainteresirane poslovne subjekte, koji ispunjavaju kriterije javnog poziva, da podnesu prijavu za učešće u Projektu. 

JAVNI POZIV JE OTVOREN OD 05. JANUARA 2026. GODINE DO 02. FEBRUARA 2026. GODINE DO 16.00 SATI.

Prijavu mogu podnijeti vlasnici ili odgovorna lica poslovnih subjekata koja su tokom poplava u oktobru 2024. godine pretrpjela štete na objektima ili opremi.

Prijava se podnosi ISKLJUČIVO putem on-line platforme https://javnipoziv.undp.ba. Instrukcije za korištenje online platforme možete pronaći na istom linku. Prijave podnesene na drugi način (pošta ili email) se neće uzeti u razmatranje. 

Podnosioci prijava mogu podnijeti samo jednu prijavu na ovaj javni poziv. Prijave se mogu podnijeti isključivo samostalno, što znači da prijave više podnosilaca prijave u okviru jednog prijedloga neće biti uzete u obzir.

Sva pitanja u vezi ovog javnog poziva se mogu dostaviti putem on-line platforme u toku trajanja poziva. Prije postavljanja pitanja zainteresovani podnosioci prijava trebaju pažljivo pročitati sam javni poziv i pogledati dio „Pitanja i odgovori vezani za ovaj javni poziv”. 

Tačnost informacija navedenih u prijavi će biti detaljno provjerena u administrativnom i terenskom postupku.

[bookmark: _Toc100069460]Nepotpune i netačne prijave se neće uzimati u obzir.

3.  KRITERIJI ZA ODABIR KORISNIKA

3.1 OPĆI KRITERIJI

Podnosioci prijave moraju zadovoljavati sljedeće opće kriterije:
[bookmark: _Hlk191286495]
1. Podnosilac prijave je poslovni subjekt registrovan prije 04.10.2024. godine;
2. Podnosilac prijave ima registrovanu direktnu štetu na poslovnim objektima ili opremi, nastalu usljed poplava i klizišta na dan 04.10.2024. godine na području jedne od jedinica lokalne samouprave: Konjic, Jablanica i Mostar;
3. Poslovni objekti koji su predmet sanacije ili u koje se instalira oprema nabavljena u okviru Projekta imaju važeću upotrebnu dozvolu;
4. Realizacija projektnog prijedloga traje maksimalno 12 mjeseci od dana potpisivanja ugovora;
5. Podnosilac prijave se obavezuje na aktivno učešće u programu tehničke pomoći u okviru Projekta;
6. Podnosilac prijave u vlasničkoj strukturi nema udio javnog kapitala ili glasačkih prava javnog kapitala;
7. Podnosilac prijave nije u postupku predstečajne nagodbe ili likvidacije;
8. Vlasnik i odgovorno lice podnosioca prijave nije osuđivan za kazneno djelo vezano za svoje poslovanje na temelju pravosnažne presude;
9. Vlasnik i odgovorno lice podnosioca prijave ne obnaša javnu funkciju;
10. Podnosilac prijave nema blokiran nijedan bankovni račun u vrijeme podnošenja prijave na  javni poziv;
11. Podnosilac prijave ima izmirene sve dospjele poreske obaveze u skladu s važećim propisima (direktni i indirektni porezi), odnosno ima zaključen važeći sporazum o reprogramu poreskog duga. Ukoliko podnosilac prijave nije u PDV sistemu, obavezan je dostaviti potvrdu od nadležne uprave za indirektno oporezivanje da nije upisan u Jedinstveni registar obveznika indirektnih poreza. 
12. Podnosilac prijave nije primio pomoć od strane drugog donatora za istu vrstu podrške za koju se prijavljuju u okviru ovog javnog poziva (npr. nabavka iste mašine, izvođenje istih građevinskih radova i sl.).

Opći kriteriji su eliminatorni i obavezujući za sve potencijalne korisnike pomoći.


Projekat  neće odobriti podršku podnosiocima prijava za koje se utvrdi da: 
· krše ili učestvuju u kršenju ljudskih prava, uključujući prava manjinskih naroda;
· upotrebljavaju ili tolerišu prisilan ili nametnuti rad;
· upotrebljavaju ili tolerišu najgore oblike dječjeg rada;
· sudjeluju u proizvodnji, trgovini ili distribuciji oružja i/ili municije ili njihovih sastavnih dijelova te replike oružja koja se prodaju djeci;
· sudjeluju u proizvodnji alkoholnih pića (osim piva i vina); duhana ili duhanskih proizvoda; opreme i/ili organizovanju djelatnosti kockanja, kockarnica, kladionica i sličnih poduhvata organizovanja igara na sreću;
· krše sankcije UN-a, relevantne konvencije, ugovore i rezolucije ili su na UN-ovim popisima o neprihvatljivosti;
· uključeni su u proizvodnju, prodaju i distribuciju pornografije;
· se bave nezakonitom proizvodnjom ili prodajom ili distribucijom bilo kojeg proizvoda, ili se bavi aktivnošću koja se smatra nezakonitom prema domaćim zakonima ili propisima ili prema međunarodnim konvencijama i sporazumima ili onima koji podliježu međunarodnom postepenom ukidanju ili zabrani; 
· se bave aktivnostima koje su zabranjene domaćim zakonima ili međunarodnim konvencijama koje se odnose na zaštitu resursa biološke raznolikosti ili kulturne baštine;
· su izloženi kontroverzama i/ili drugim radnjama prije ili tokom provođenja javnog poziva i  koje mogu imati negativan uticaj na reputaciju UNDP-a, Projekta, donatora, institucionalnih partnera i odabranog odgovornog partnera uključenog u provedbu projektnih aktivnosti.

4.  NAČIN BODOVANJA

Prijave koje su zadovoljile administrativnu provjeru i ispunile opće kriterije ocjenjuju se na osnovu sistema bodovanja navedenog u nastavku:

	Br.
	Kriterij
	Bodovi

	1
	Vlasnik ili odgovorno lice podnosioca prijave je žena 
	2 boda

	2
	Vlasnik/ca ili odgovorno lice podnosioca prijave je mlađi/a od 30 godina
	2 boda

	3
	Vlasnik/ca ili odgovorno lice podnosioca prijave je osoba s invaliditetom
	1 bod

	4
	Iznos sufinanciranja
	Preko 50% - 1 bod

	5
	Broj trenutno zaposlenih radnika
	1 - 9 radnika – 2 boda
10 - 50 radnika – 3 boda
51 i više radnika – 0 bod

	6
	Projektni prijedlog uključuje elemente koji se odnose na unapređenje poslovanja sa stanovišta cirkularne ekonomije, digitalizacije ili zaštite okoline
	1 bod

	Maksimalan ukupan broj bodova:
	10



5. VISINA POJEDINAČNIH IZNOSA ZA FINANSIRANJE

Sredstva podrške po jednoj prijavi mogu iznositi maksimalno 12.200,00 BAM bez PDV-a i mogu se koristiti samo za finansiranje prihvatljivih troškova.

Podnosioci prijave vlastitim sredstvima mogu povećati ukupni iznos investicije. 

Projekat zadržava pravo da ne dodijele sva raspoloživa sredstva u slučaju da kvalitet projektnih prijedloga ne ispuni očekivanja i definisane kriterije. 

6.  PRIHVATLJIVI TROŠKOVI

Prihvatljivim će se smatrati sljedeći troškovi: 
1. Nabavka radnih mašina i vozila, postrojenja i opreme, te računarske opreme i programa koji su sastavni dio mašina i opreme, odnosno proizvodnog sistema, a koji su direktno vezani za poslovnu djelatnost podnosioca prijave;
2. Nabavka opreme za povećanje otpornosti poslovnih objekata i proizvodnih procesa na prirodne katastrofe, koja je direktno vezana za poslovnu djelatnost podnosioca prijave;
3. Troškovi građevinskih radova na sanaciji šteta nastalih usljed poplava 2024. godine na poslovnim objektima podnosioca prijave i povećanju otpornosti na prirodne katastrofe. 

Da bi investicije i troškovi bili prihvatljivi, potrebno je da budu neophodni za implementaciju predloženog projekta, realni i predviđeni budžetom, opravdani i mjerljivi te nastali tokom implementacije projekta od strane podnosioca prijave ili u periodu nakon poplava 2024. godine. 

7. NEPRIHVATLJIVI TROŠKOVI
· Nabavka korištenih radnih mašina, radnih vozila, postrojenja i opreme;
· Popravka postojećih radnih mašina, radnih vozila, postrojenja i opreme;
· Troškovi putovanja;
· Nabavka vozila za ličnu upotrebu;
· Porezi uključujući PDV, carinske, uvozne dažbine i ostale naknade državi te usluge špedicije;
· Bankarski troškovi, troškovi garancija, osiguranja i slični troškovi;
· Troškovi konverzije, troškovi kursnih razlika i naknada; 
· Troškovi plata i naknada za zaposlene ili troškovi vlastitog rada;
· Troškovi režija i održavanja;
· Kazne, finansijski penali i sudski troškovi;
· Troškovi kupovine i iznajmljivanja zemljišta, objekata i prostora;
· Troškovi iznajmljivanja opreme i mašina;
· Plaćanje u gotovini, naturi i kompenzacija koja nije provedena preko poslovnog računa;
· Nabavka izvršena putem lizinga;
· Svi drugi troškovi koji nisu navedeni u dijelu 6. PRIHVATLJIVI TROŠKOVI uključujući i troškove koji nisu u skladu sa prijedlogom projekta. 

Podnosilac prijave uz prijavu prilaže i najmanje jednu ponudu za svaku stavku koja je predmet investicije. Ponuda treba minimalno da sadrži:
· naziv, sjedište i JIB dobavljača; 
· naziv, sjedište i JIB podnosioca prijave;
· tehničke specifikacije za robu i/ili radove koji čine predmet investicije, pri čemu svaka stavka u ponudi mora da sadrži: jedinicu mjere, količinu, jediničnu cijenu i ukupnu cijenu stavke, kao i ukupnu cijenu ponude (iskazanu bez PDV-a), izraženu u KM, odnosno u EUR za strane dobavljače;
· rok važenja ponude; 
· broj, datum i mjesto izdavanja ponude;
· ovjeru dobavljača;
· rok isporuke robe ili radova.

Dobavljač mora biti poslovni subjekt čija je preovlađujuća djelatnost proizvodnja, zastupništvo ili distribucija predmeta ponude. Izvođenje građevinskih radova mogu vršiti samo poslovni subjekti registrovani za tu djelatnost. Dobavljač ne može biti povezani poslovni subjekt sa podnosiocem prijave. Sva plaćanja prihvatljivih troškova u okviru odobrenog projektnog prijedloga biće oslobođena PDV-a u skladu s članom 29, stavom 2. Zakona o porezu na dodatnu vrijednost. Poresko oslobađanje će se potvrđivati izdavanjem odgovarajućih IPA III DEU certifikata u skladu s važećim procedurama.

8.  POTREBNA DOKUMENTACIJA

Prijave za podršku trebaju biti dostavljene u formi koju propisuje ovaj poziv, uključujući tražene priloge i dokumentaciju:

1. Ispravno popunjen obrazac prijave (Prilog 1 – Projektni prijedlog);
2. Registracija poslovnog subjekta sa jasno iskazanom trenutnom vlasničkom strukturom (prva i aktuelna registracija);
3. Lična karta odgovornog lica/vlasnika;
4. Potvrda od nadležne općinske/gradske službe o šteti nastaloj na objektima ili opremi tokom elementarnih nepogoda u oktobru 2024. godine na području općina/gradova Jablanica, Konjic i Mostar;
5. Upotrebna dozvola za objekat koji je predmet sanacije ili u koji je planirano postavljanje ili ugradnja opreme koja je predmet investicije;
6. Ovjerena izjava koja se prilaže uz prijavu (Prilog 2 – Izjava: da podnosilac prijave nije u postupku likvidacije ili stečaja, da vlasnik i odgovorno lice nisu osuđivani za kazneno djelo vezano za poslovanje, da poslovni subjekt  nije primio pomoć od strane drugog donatora za istu vrstu podrške za koju podnose prijavu u okviru ovog javnog poziva,  da vlasnik i odgovorno lice ne obnašaju javnu funkciju);
7. Potvrde banaka da podnosilac prijave nema blokiran nijedan bankovni račun u vrijeme podnošenja prijave na  javni poziv;
8. [bookmark: _Hlk217032284]Poreska uvjerenja o izmirenim poreskim obavezama (direktni i indirektni porezi) ne starija od  30 dana od dana objave ovog javnog poziva ili sporazum o reprogramiranju poreskog duga. Ukoliko podnosilac prijave nije u PDV sistemu, obavezan je dostaviti potvrdu od nadležne uprave za indirektno oporezivanje da nije upisan u Jedinstveni registar obveznika indirektnih poreza;
9. Lista osiguranih lica za obveznika ili poresko uvjerenje o zaposlenim sa navedenim imenima i prezimenima i datumom početka osiguranja za svakog uposlenog izdato od nadležne Poreske uprave ne starije od 30 dana od dana objave ovog javnog poziva;
10. Najmanje jedna ponuda za svaku stavku predmetne investicije; 
11. Dokument izdat od strane relevantne ustanove koji dokazuje da je vlasnik ili odgovorno lice osoba sa invaliditetom, ukoliko je primjenjivo; 
12. Pismo namjere sa planiranim iznosom sufinansiranja, ukoliko je primjenjivo (Prilog 3 – Pismo namjere za sufinansiranje projektnog prijedloga);

Sve prijave će se tretirati sa strogom povjerljivošću, dok će sva dokumentacija po okončanju postupka odabira biti pohranjena i čuvana u povjerljivosti. 

9. PROCES ODABIRA

Proces odabira će se odvijati u dvije faze:

1. Pregled pristiglih prijava, provjera administrativne usklađenosti i ispunjenosti općih kriterija
Po zatvaranju javnog poziva, Komisija za odabir provjerava ispravnost zaprimljenih prijava, vrši pregled dostavljene dokumentacije i provjerava njihovu usklađenost s općim kriterijima. 
Samo prijave koje ispunjavaju opće kriterije će biti predmet daljeg razmatranja.
Nakon izvršene provjere usklađenosti općih kriterija, Komisija će izvršiti bodovanje prihvatljivih prijava u skladu sa tabelom navedenom u dijelu 4. Način bodovanja.

2. Terenska verifikacija
Komisija za odabir izvršit će terenski obilazak svih podnosilaca prijave koji su prošli inicijalnu provjeru i ispunili opće kriterije javnog poziva, kako bi potvrdili podudaranje informacija navedenih u prijavi i stvarnog stanja na terenu. 
Po završenoj terenskoj verifikaciji Komisija će objaviti preliminarnu bodovnu listu u skladu sa podacima utvrđenim na terenu. 

U slučaju kada dva ili više podnosilaca prijave imaju jednak broj bodova, prednost će se dati onim prijedlozima koji ostvare veći broj bodova u odnosu na sljedeće kriterije prema redoslijedu:
1) Vlasnik ili odgovorno lice podnosioca prijave je žena;
2) Vlasnik ili odgovorno lice je mlađi od 30 godina;
3) Vlasnik ili odgovorno lice je osoba sa invaliditetom;
4) Broj trenutno zaposlenih radnika.

Preliminarna lista odabranih korisnika/ca bit će objavljena na web stranicama LiNK Mostar - LINK Mostar , www.ba.undp.org i https://bih.iom.int. 
 
Na rezultate preliminarne liste podnosioci prijava mogu uložiti prigovor, uz odgovarajući dokaz, u roku od 7 dana od dana objave preliminarne liste. Prigovori se podnose putem on-line platforme https://javnipoziv.undp.ba. 

Podnosioci prijave će o donesenoj odluci po prigovoru biti obaviješteni putem on-line platforme.

Konačna lista odabranih korisnika/ca će biti objavljena na web stranicama LiNK Mostar - LINK Mostar, www.ba.undp.org i https://bih.iom.int. 

Na konačnu listu odabranih korisnika neće biti moguće uložiti prigovor.

10.  PODRŠKA U TOKU REALIZACIJE ODOBRENOG PROJEKTNOG PRIJEDLOGA

U okviru ovog javnog poziva, podnosiocima prijava će biti na raspolaganju paket tehničke podrške koji uključuje:
1. Specijalistički preduzetnički trening program za razvoj poslovanja i smanjenje rizika od prirodnih nesreća;
2. Tehnička podrška za razvoj (implementacija projektnih prijedloga);
3. Mentorska podrška tokom implementacije projektnih prijedloga za odabrane korisnike.

Kroz pružanje tehničke podrške podnosioci prijave će imati mogućnost da u saradnji sa odgovornim partnerom unaprijede svoje projektne prijedloge u najboljem interesu podnosioca prijave i Projekta.

Učešće u ovom programu je obavezno i preduslov je za realizaciju projektnih prijedloga podnosilaca prijave.
EU PROJEKAT PODRŠKE OPORAVKU OD POPLAVA U BOSNI I HERCEGOVINI1

finansira Evropska unija, a provode Razvojni program Ujedinjenih nacija (UNDP) i Međunarodna organizacija za migracije (IOM)  

